
	[bookmark: _Hlk197609501]1. Ֆինանսների նախարարություն

	2025-10-27

	
	01/34/23514-2025

	Դիտողություններ և առաջարկություններ չկան:

	Ընդունվել է.

	2. Արդարադատության նախարարություն

	2025-12-08

	
	/27.1/55499-2025

	Դիտողություններ և առաջարկություններ չկան։	 
	Ընդունվել է.

	3. Վարչապետի աշխատակազմի իրավաբանական վարչություն

	2026-04-09

	
	N 02/11.7/11855-2026


	 Նախագծի 1-ին կետի 1-ին ենթակետով սահմանվում է, որ պետական կազմակերպության հիմնական գործունեության առարկան և նպատակն է նաև (…) համընդհանուր լաբորատոր ցանցի գործունեության համակարգումը` Միջազգային առողջապահական (բժշկասանիտարական) կանոնների պահանջներին համապատասխան (…), ինչը խնդրահարույց է  ՀՀ կառավարության 16.07.2009թ. N 809-Ն և 24.06.2021 թ. N 1044-Ն որոշումների համատեքստում, որոնցով նշված գործառույթը վերապահված է ՀՀ առողջապահության նախարարությանը:
	 
	1.Ընդունվել է. 
Նախագծի 1-ին կետի 1-ին ենթակետով փոփոխվող 8-րդ կետի 18-րդ ենթակետը հանվել է։


	4. Վարչապետի աշխատակազմի տեսչական մարմինների աշխատանքների համակարգման գրասենյակ

	2026-04-09

	
	N 02/11.7/11855-2026


	Քննարկելով «Հայաստանի Հանրապետության կառավարության 2013 թվականի հոկտեմբերի 17-ի N 1134-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
1. Նախագծի 1-ին կետի 1-ին ենթակետով փոփոխվող 8-րդ կետի 18-րդ ենթակետում որպես «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության (այսուհետ՝ Կազմակերպություն) գործունեության նպատակ նշվում է համընդհանուր լաբորատոր ցանցի գործունեության համակարգումը` միջազգային առողջապահական (բժշկասանիտարական) կանոնների պահանջներին համապատասխան, և իր իրավասության սահմաններում ռեֆերենս լաբորատորիայի գործառույթների իրականացումը։ Նշվածի համատեքստում հարկ է նշել, որ չնայած այն հանգամանքին, որ վերոգրյալ գործառույթը սահմանված է Հայաստանի Հանրապետության կառավարության 2013 թվականի հոկտեմբերի 17-ի  N 1134-Ն որոշմամբ, որը փոփոխվում է սույն Նախագծով, այնուամենայնիվ, «Հանրային առողջապահության մասին» օրենքում (այսուհետ՝ Օրենք) վերջինս արտացոլված չէ, ինչը, կարծում եմ, խնդրահարույց է այն համատեքստում, որ փաստացի ենթաօրենսդրական իրավական ակտով Կազմակերպության համար սահմանվում է լիազորություն, որը չի բխում օրենքից։
Նույն դիտարկումը վերաբերում է նաև Նախագծի 1-ին կետի 2-րդ ենթակետով փոփոխվող 9-րդ կետի 8-րդ, 11-րդ և 12-րդ ենթակետերին, որոնցով որպես Կազմակերպության կողմից իրականացվող ձեռնարկատիրական գործունեության տեսակներ սահմանված են հանրային առողջապահության ոլորտում կիրառական հետազոտությունների, փորձարարական մշակումների իրականացումը, աշխատանքի հիգիենայի ծառայությունների մատուցումը և արտադրական հսկողության իրականացումը։ Նախ, անհրաժեշտ է հստակեցնել կիրառական հետազոտությունների, փորձարարական մշակումների իրականացման վերաբերյալ սահմանված կարգավորման բովանդակությունը՝ այն համատեքստում, որ Օրենքով այն կարգավորված չէ։ Ինչ վերաբերում է աշխատանքի հիգիենայի ծառայությունների մատուցմանը և արտադրական հսկողության իրականացմանը, ապա Օրենքի համաձայն դրանք կարող են իրականացվել բժշկական օգնության և սպասարկման համապատասխան գործունեության իրականացման լիցենզիա ունեցող իրավաբանական կամ ֆիզիկական անձը կամ անհատ ձեռնարկատերը, ինչպես նաև պետական կառավարման համակարգի կամ տեղական ինքնակառավարման մարմին չհանդիսացող պետական կամ համայնքի հիմնարկը, բայց ոչ պետական ոչ առևտրային կազմակերպությունը։
2. Վերոգրյալ դիտարկման համատեքստում հստակեցման կարիք ունի նաև Նախագծի 1-ին կետի 2-րդ ենթակետով որպես Կազմակերպության կողմից իրականացվող ձեռնարկատիրական գործունեության տեսակ սահմանված՝ փորձաքննությունների իրականացումը, մասնավորապես՝ ինչ փորձաքննությունների մասին է խոսք գնում։
3. Նախագծի 1-ին կետի 2-րդ ենթակետով փոփոխվող՝ 9-րդ կետի 3-րդ ենթակետում որպես Կազմակերպության կողմից իրականացվող ձեռնարկատիրական գործունեության տեսակ սահմանված է ախտահանման, միջատազերծման և կրծողազերծման աշխատանքների իրականացումը։ Նշված կարգավորման համատեքստում հարկ է անդրադառնալ Օրենքի 15-րդ հոդվածի 2-րդ մասին, որի համաձայն՝ ախտահանումը, միջատազերծումը, կրծողազերծումը կարող են իրականացնել ՀՀ օրենսդրությամբ սահմանված կարգով բժշկական օգնության և սպասարկման համապատասխան գործունեության իրականացման լիցենզիա ունեցող իրավաբանական կամ ֆիզիկական անձը կամ անհատ ձեռնարկատերը, ինչպես նաև պետական կառավարման համակարգի կամ տեղական ինքնակառավարման մարմին չհանդիսացող պետական կամ համայնքի հիմնարկը, բացառությամբ՝ եթե դրանք իրականացվում են ոչ ձեռնարկատիրական (տնտեսական) գործունեության նպատակով, բայց ոչ պետական ոչ առևտրային կազմակերպությունը:

	1,3. Ընդունվել է մասնակի.
Նախագծի 1-ին կետի 1-ին ենթակետով փոփոխվող 8-րդ կետի 18-րդ ենթակետը հանվել է։

«Նորմատիվ իրավական ակտերի մասին» օրենքի 15-րդ հոդվածի 1-ին մասի համաձայն՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ: Նախագծի 1-ին կետի 2-րդ ենթակետով փոփոխվող 9-րդ կետի 8-րդ ենթակետում կիրառված «կիրառական հետազոտություններ», «փորձարարական մշակումներ» հասկացություններ սահմանված են «Բարձրագույն կրթության և գիտության մասին» օրենքով և նախագծում դրանք կիրառվել են նույն իմաստով, հետևաբար նշյալ հասկացությունների հստակեցման անհրաժեշտությունը բացակայում է։
Ինչ վերաբերվում է այն դիտարկմանը, որ «Հանրային առողջապահության մասին» օրենքով  «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությանը վերապահված չէ լիազորություն աշխատանքի հիգիենայի ծառայությունների մատուցման, արտադրական հսկողության և ախտահանման, միջատազերծման և կրծողազերծման աշխատանքների իրականացման համար, ապա հարկ է նշել, որ «Պետական ոչ առևտրային կազմակերպությունների մասին» օրենքի 6-րդ հոդվածի 1-ին մասի համաձայն պետական կազմակերպությունը ձեռնարկատիրական գործունեությամբ կարող է զբաղվել միայն օրենքով կամ հիմնադրի որոշմամբ ուղղակիորեն նախատեսված դեպքերում և գործունեության տեսակներով, միաժամանակ «Հանրային առողջապահության մասին» օրենքով վերոնշյալ գործունեության տեսակներ իրականացնելու լիազորությունը չի վերապահվել կոնկրետ մարմնի, ուստի այդ գործունեությունը կարող է իրականացնել բժշկական օգնության և սպասարկման համապատասխան գործունեության իրականացման լիցենզիա ունեցող յուրաքանչյուր իրավաբանական կամ ֆիզիկական անձ կամ անհատ ձեռնարկատեր, պետական կառավարման համակարգի կամ տեղական ինքնակառավարման մարմին չհանդիսացող պետական կամ համայնքի հիմնարկ, ով կհամապատասխանի օրենսդրութամբ սահմանված պահանջներին։
Հաշվի առնելով վերոգրյալը, ինչպես նաև այն, որ «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությունը ունի  իրավաբանական անձի կարգավիճակ՝ համաձայն «Պետական ոչ առևտրային կազմակերպությունների մասին» օրենքի 3-րդ հոդվածի 1-ին մասի, նախագծի 1-ին կետի 2-րդ ենթակետով փոփոխվող 9-րդ կետի 3-րդ, 8-րդ, 11-րդ և 12-րդ ենթակետերի խմբագրման անհրաժեշտությունը բացակայում է։
2.Ընդունվել է.
Նախագծի 1-ին կետի 2-րդ ենթակետով փոփոխվող 9-րդ կետի 1-ին ենթակետում կատարվել են համապատասխան փոփոխությունները՝ հիմք ընդունելով «Բարձրագույն կրթության և գիտության մասին» օրենքը և Եվրասիական տնտեսական միության հանձնաժողովի 2010 թվականի մայիսի 28-ի «Մաքսային միությունում սանիտարական միջոցների կիրառման մասին» N 299 որոշումը։


	5. Վարչապետի աշխատակազմի սոցիալական հարցերի վարչություն

	2026-04-09

	
	N 02/11.7/11855-2026


	Նախագծով նախատեսվում է «Հիվանդությունների վերահսկման և կանխարգելման ազգային կենտրոն» ՊՈԱԿ-ի գործունեության առարկան և նպատակները, վերջինիս գործառույթները  համապատասխանեցնել «Հանրային առողջապահության մասին» օրենքի (այսուհետ՝ օրենք) պահանջներին, որի վերաբերյալ առկա են հետևյալ դիտարկումները.
1. «Հիվանդությունների վերահսկման և կանխարգելման ազգային կենտրոն» ՊՈԱԿ-ի համար նախագծով սահմանված են մի շարք գործառույթներ, որոնց համար լիազորող նորմ նախատեսված չէ օրենքով և որոնց սահմանումը նախագծով լրացուցիչ պարզաբանման կարիք ունի, մասնավորապես՝
1.1 նախագծի 1-ին կետի 1-ին ենթակետով շարադրվող 8-րդ կետի 18-րդ ենթակետով սահմանված նպատակը. «... ռեֆերենս լաբորատորիայի գործառույթների իրականացումը»,
1.2 նախագծի 1-ին կետի 2-րդ ենթակետով շարադրվող 9-րդ կետով սահմանված ձեռնարկատիրական գործունեության տեսակներից.
-  « ... ակուստիկ գործոնների հետազոտումը» (5-րդ ենթակետ),
- «հանրային առողջապահության ոլորտում կիրառական հետազոտությունների իրականացումը» (8-րդ ենթակետ):




2. Հաշվի առնելով այն, որ «Հանրային առողջապահության մասին» օրենքն ուժի մեջ է մտել 2024 թվականի սեպտեմբերի 27-ից, իսկ «Հիվանդությունների վերահսկման և կանխարգելման ազգային կենտրոն» ՊՈԱԿ-ի գործունեության առարկան և նպատակները  նախատեսվում է սահմանել կից նախագծով, հարկ է լրացուցիչ պարզաբանել, թե ինչպես, ինչի հիման վրա է իրականացրել ՊՈԱԿ-ն իր գործառույթներն մինչ այժմ: 

	1. Ընդունվել է. 
Նախագծի 1-ին կետի 1-ին ենթակետով փոփոխվող 8-րդ կետի 18-րդ ենթակետը հանվել է։
Միաժամանակ նախագծի 1-ին կետի 2-րդ  ենթակետով փոփոխվող 9-րդ կետի 5-րդ ենթակետում «ակուստիկ գործոնների» բառերից հետո լրացվել են «աղմուկ, վիբրացիա, ուլտրաձայն, ինֆրաձայն» բառերը կարգավորման հստակեցման նպատակով։
Ինչ վերաբերվում է նախագծի 1-ին կետի 2-րդ  ենթակետով փոփոխվող 9-րդ կետի 8-րդ ենթակետում նշված «կիրառական հետազոտությունների իրականացում» հասկացությանը, ապա այդ հասկացությունը սահմանված է «Բարձրագույն կրթության և գիտության մասին» օրենքով և նախագծում դա գործածվել է նույն իմաստով։


2.Ընդունվել է.
«Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությունը իր գործառույթներն իրականացրել է օրենսդրության, մասնավորապես՝ «Հանրային առողջապահության մասին» օրենքի հիման վրա։



	6. Վարչապետի աշխատակազմի տարածքային զարգացման և շրջակա միջավայրի հարցերի վարչություն

	2026-04-10

	
	N 02/11.7/12092-2026


	     «Հայաստանի Հանրապետության կառավարության 2013 թվականի հոկտեմբերի 17-ի N 1134-Ն որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) ուսումնասիրության արդյունքում առկա են հետևյալ դիտարկումները.	
1. Համաձայն նախագծի 1-ին կետի 11-րդ ենթակետի պետական կազմակերպության հիմնական գործունեության առարկան և նպատակներն են բնակչության սանիտարահամաճարակային անվտանգության ապահովման և հանրային առողջապահության բնագավառում հանրային առողջության ապահովման մասին ՀՀ օրենսդրության համաձայն՝ ատոմային էներգետիկայի, շրջակա միջավայրում քիմիական և կենսաբանական արտանետումներ և հոսքեր, ֆիզիկական գործոնների աղբյուրներ ունեցող օբյեկտների, ինչպես նաև էկոլոգիական աղետի կարգավիճակ ունեցող գոտիներում օբյեկտների տեղաբաշխման, վերակառուցման և ընդունման, նախադեպ չունեցող նոր տեխնոլոգիաների ներդրման, նախատեսվող գործունեության, հիմնադրույթային փաստաթղթերի ու կառույցների նախագծերի փորձաքննության իրականացումը՝ «Անդրսահմանային ենթատեքստում շրջակա միջավայրի վրա ազդեցության գնահատման մասին կոնվենցիայի ռազմավարական էկոլոգիական գնահատման մասին» արձանագրությամբ և «Շրջակա միջավայրի վրա ազդեցության գնահատման և փորձաքննության մասին» օրենքով նախատեսված դեպքերում և ՀՀ օրենսդրությամբ սահմանված կարգով և եզրակացության տրամադրումը: Սակայն առաջարկվող փոփոխությունը լրացուցիչ հստակեցման կարիք ունի՝ հաշվի առնելով, որ «Շրջակա միջավայրի վրա ազդեցության գնահատման և փորձաքննության մասին» օրենքի 9-րդ հոդվածի համաձայն փորձաքննության իրականացումը, պետական փորձաքննական եզրակացության կազմումը, հաստատումը և տրամադրումը իրականացվում է լիազոր մարմնի կողմից:
Ինչպես նաև գտնում ենք, որ վերոնշյալ ենթակետը շարահյուսության տեսանկյունից խմբագրման անհրաժեշտություն ունի:
2. Հաշվի առնելով, որ Նախագծի ամփոփաթերթից բացակայում են Տարածքային կառավարման և ենթակառուցվածքների նախարարության, Շրջակա միջավայրի նախարարության և Միջուկային անվտանգության կարգավորման կոմիտեի կարծիքները՝ առաջարկում ենք նախագիծը համաձայնեցնել վերջիններիս հետ նույնպես:
 
	


1.Ընդունվել է.
Նախագծի 1-ին կետի 1-ին ենթակետով փոփոխվող 8-րդ կետի 11-րդ ենթակետը սահմանվել է «Հանրային առողջապահության մասին» օրենքի 52-րդ հոդվածին համապատասխան և չի հակասում «Շրջակա միջավայրի վրա ազդեցության գնահատման և փորձաքննության մասին» օրենքի 9-րդ հոդվածին, քանի որ նշյալ ենթակետով սահմանված փորձաքաննության իրականացումը և եզրակացության տրամադրումը իրականացվում է նույն օրենքի 17-րդ հոդվածի 7-րդ մասի կարգավորումների շրջանակներում։

2.Ընդունվել է.


	7. Միջուկային անվտանգության կարգավորման կոմիտե

	2026-04-30

	
	01/04/638-2026

	ՀՀ միջուկային անվտանգության կարգավորման կոմիտեն «Հայաստանի Հանրապետության կառավարության 2013 թվականի հոկտեմբերի 17-ի  N 1134-Ն որոշման (այսուհետ՝ Որոշում) մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ ունի հետևյալ դիտողությունը․
Նախագծի 1-ին կետով նախատեսեվող փոփոխությամբ Որոշման 8-րդ կետի 11-րդ ենթակետով առաջարկվող կարգավորումը (ընդհանուր առմամբ այն կրկնում է «Հանրային առողջապահության մասին» օրենքի 52-րդ հոդվածի 2-րդ կետի 1-ին ենթակետի պահանջը՝ բացառությամբ «Լիազոր մարմին» բառակապակցության) տվյալ ենթատեքստում կարող է հասկացվել/ընկալվել, որ ատոմային էներգետիկայի բնագավառի օբյեկտների վերաբերյալ (տեղաբաշխում, վերակառուցում, նախագծում և այլն) ՇՄԱԳ փորձաքննությունը պետք է իրականացնի և եզրակացություն տրամադրի «Հիվանդությունների վերահսկման և կանխարգելման ազգային կենտրոն» ՊՈԱԿ-ը, որը հակասում է «Շրջակա միջավայրի վրա ազդեցության գնահատման և փորձաքննության մասին» ՀՀ օրենքին և «Ատոմային էներգիայի անվտանգության տեսակետից կարևոր օբյեկտների շրջակա միջավայրի վրա ազդեցության գնահատման և փորձաքննության գործընթացում դիտարկման ենթակա բնութագրերը հաստատելու մասին» ՀՀ կառավարության 07․03․2024թ․  N 326-Ն որոշմանը, համաձայն որոնց անդրսահմանային ազդեցության պետական փորձաքննական եզրակացությունը ստորագրում է լիազոր մարմնի ղեկավարը և հաստատում է Կառավարությունը։
Ատոմային էներգիայի անվտանգության տեսակետից կարևոր օբյեկտների գնահատման դեպքում փորձաքննության իրականացումը, պետական փորձաքննական եզրակացության կազմումը, հաստատումը (բացառությամբ անդրսահմանային ազդեցություն ունեցող հիմնադրույթային փաստաթղթի նախագծի կամ նախատեսվող գործունեության պետական փորձաքննական եզրակացության), տրամադրումը լիազորված է այլ լիազոր մարմնի, որն իր հերթին որպես փորձագետ փորձաքննության գործընթացում ներգրավում է ատոմային էներգիայի օգտագործման օբյեկտների նախագծերի և այլ փաստաթղթերի փորձաքննության լիցենզիա ունեցող անձի։
Համաձայն «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի 4-րդ հոդվածի 1-ին կետի 13-րդ ենթակետի, լիազոր մարմին է հանդիսանում «Կառավարության կառուցվածքի և գործունեության մասին» օրենքով շրջակա միջավայրի վրա ազդեցության պետական փորձաքննության ապահովման ոլորտում Կառավարության քաղաքականությունը մշակող և իրականացնող պետական կառավարման համակարգի մարմինը։

	1.Չի ընդունվել.
Նախագծի 1-ին կետի 1-ին ենթակետով փոփոխվող 8-րդ կետի 11-րդ ենթակետը սահմանվել է «Հանրային առողջապահության մասին» օրենքի 52-րդ հոդվածին համապատասխան։
Վերոնշյալ ենթակետով սահմանված փորձաքննության իրականացումը և եզրակացության տրամադրումը իրականացվելու է մարդու վրա ազդեցության տեսանկյունից (որը ներառում է նաև այլ գործոններ աղմուկ, թրթռում, էլեկտրամագնիսական դաշտ, ազդեցությունների հետ կապված առողջապահական գործոնները, մարդու առողջության վրա հնարավոր ազդեցությունները, գործոնները, ռիսկերը)` «Շրջակա միջավայրի վրա ազդեցության գնահատման և փորձաքննության մասին» օրենքի 17-րդ հոդվածի 7-րդ մասի, «Անդրսահմանային ենթատեքստում շրջակա միջավայրի վրա ազդեցության գնահատման մասին կոնվենցիայի ռազմավարական էկոլոգիական գնահատման մասին» արձանագրության 9-րդ հոդվածի կարգավորումների շրջանակներում։ 


	8. Տարածքային կառավարման և ենթակառուցվածքների նախարարություն

	2026-04-27

	
	ԴԽ/15․2/17438-2026

		«Հայաստանի Հանրապետության կառավարության 2013 թվականի հոկտեմբերի 17-ի  N 1134-Ն որոշման  մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)  քննարկվել է ՀՀ մարզպետների աշխատակազմերի հետ։
	Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	Միաժամանակ տեղեկացնում ենք, որ Նախագիծը քննարկվում է Երևանի քաղաքապետարանի հետ։ Վերջինիս կողմից դիրքորոշում ստանալուց հետո լրացուցիչ կտրամադրենք։

	Ընդունվել է.

	9. Շրջակա միջավայրի նախարարություն

	2026-05-08

	
	1/04.6/3967-2026

	1. Նախագծի 1-ին կետի 1-ին ենթակետով նոր խմբագրությամբ ներկայացվող Հայաստանի Հանրապետության կառավարության 2013 թվականի հոկտեմբերի 17-ի N 1134-Ն որոշման (այսուհետ՝ Որոշում) 8-րդ կետի 17-րդ ենթակետը «իրականացումը» բառից հետո լրացնել «և դրա արդյունքում գոյացող վտանգավոր թափոնների վնասազերծման կամ ոչնչացման ապահովումը» բառերով,
2. Նախագծի 1-ին կետի 2-րդ ենթակետով նոր խմբագրությամբ ներկայացվող Որոշման 9-րդ կետի 2-րդ ենթակետը «արտադրանքի» բառից հետո լրացնել «(այդ թվում՝ թափոնների վերամշակման արդյունքում ստացված)» բառերով,
3. Նախագծի 1-ին կետի 2-րդ ենթակետով նոր խմբագրությամբ ներկայացվող Որոշման 9-րդ կետը լրացնել հետևյալ բովանդակությամբ նոր ենթակետով.
 «14) թափոնների վտանգավորության դասի որոշման հետ կապված քիմիական, թունաբանական կամ մանրէաբանական հետազոտությունների իրականացում։»։ 

	1.Չի ընդունվել.
Նախագծի 1-ին կետի 1-ին ենթակետով փոփոխվող 8-րդ կետի 17-րդ ենթակետով սահմանված գործառույթի իրականացման արդյունքում գոյացած թափոնների վնասազերծման, ոչնչացման պահանջները սահմանված են ՀՀ առողջապահության նախարարի 2008 թվականի մարտի 8-ի N 03-Ն համանով, հետևաբար նախագծում դրա ներառման անհրաժեշտությունը բացակայում է։
2. Չի ընդունվել.
Նախագծի 1-ին կետի 2-րդ ենթակետով փոփոխվող 9-րդ կետի 2-րդ ենթակետի հիման վրա արտադրանքի հանրային առողջապահական նորմատիվների պահանջներին համապատասխանելու  վերաբերյալ հանրային առողջապահական փորձաքննությունը իրականացվելու է անկախ արտադրանքի ստեղծման սկզբնական բաղադրությունից՝ համապատասխան հանրային առողջապահական նորմատիվի առկայության դեպքում։
3. Չի ընդունվել.
Առաջարկվող իրավակարգավորումը ներառվում է նախագծի 1-ին կետի 2-րդ ենթակետով փոփոխվող 9-րդ կետի 1-ին ենթակետով սահմանվող իրավակարգավորման շրջանակներում։

	10. Տարածքային կառավարման և ենթակառուցվածքների նախարարություն

	2026-05-11

	
	ԴԽ/15․2/17794-2026

	Ի պատասխան Ձեր՝ 2026 թվականի ապրիլի 27-ի թիվ ԴԽ/15.2/16221-2026 գրության՝ հայտնում ենք, որ «Հայաստանի Հանրապետության կառավարության 2013 թվականի հոկտեմբերի 17-ի  N 1134-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:  

	Ընդունվել է.



